
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪০
পূর্ব্ববঙ্গ গীতিকা





কানুর বয়েস বাসুর বয়েস এক রহমই[১] হয়।

বছর তিনেক বড় কানু বেশী বড় নয়॥

বিশ বছরের হইল কানু মোছের দিল রেখা।

কানুর বশে চলে বাসু যে পথ দেখে বেকা[২]॥১২

মায় কইরাছে নিষদ[৩] কত বাসু মানে না।

পেটের জ্বালায় কানুর মায় রে কবার পারে না।

কানুর মাও যে দয়াল্ ভারী বাসুর মাও তার জান।

নিত্তি দিত খাওয়ার কিছু এম্নি সইয়ের টান॥১৬

গামছাত বাইন্দা চাইল ডাইল নিত আর পুটি ত্যাল।

বাগুন মরিচ ফল ফলান্তি আর বেন্দুর গোটা ব্যাল।

ঘরের পাছে মইষের বাথান দুগ্ধ যে পানায়[৪]।

চুঙ্গা[৫] ভইরা নইয়া কানুর মা সইয়ের বাড়ী যায়॥২০

বাসুর মাও বৈসা খায়না গতর খাটাইয়া খায়।

মানের গোড়ায় ছাই ঢাইলাছে লজ্জা নাই যে তায়॥

জাইলা-গোরে সুতা কাটে ঢেকিত বানে বারা[৬]।

দুইডা চাইড্ডা মচ্ছ আনে আর আনে ক্ষুদ কুড়া॥২৪

দিন কাটায় বাসুর মাও আর ভাবে মোনে মোনে।

কবে কানু ডাঙ্গর হব সেই কতাডি[৭] গোণে॥






	↑ রহমই=রকমই।

	↑ কানুর......বেকা=কানুর প্ররোচনায় বাসু বিপথগামী হইতে লাগিল।

	↑ নিষদ=নিষেধ।

	↑ পানায়(বাছুরে) পান করে; গোদোহনের পূর্ব্বে বাটে দুগ্ধ আনিবার জন্য বাছুরকে দিয়া ‘পানাইতে’ হয়। ‘পানান’ এটি বাঙ্গালা নাম ধাতু।

	↑ চুঙ্গা=বংশপাত্রবিশেষ।

	↑ বানে বারা=ভারা ভানে; ধান ভানা, চিড়া কোটা প্রভৃতি বৃত্তিকে ‘ভারা ভানা’ বলে। ইতরজাতীয়া বিধবা বা সম্বলহীনা স্ত্রীলোকের পল্লীগ্রামে ইহাই জীবিকার উপায়। (জাইলা গোরে=জেলে দের)।

	↑ কতাডি=কথাটি।

